Гуырдзыстоны закъон
Æнæфсæддон, альтернативон фæллойадон куысты тыххæй  
(2024 азы 1-аг мартъийы уавæрæй)

Адæймаджы барты æппæтонæй банымад æхсæнадæмон принциптæм гæсгæ æмæ Гуырдзыстоны Конституцийæ гарантигонд дины, уырнынады æмæ нымысы сæрибармæ гæсгæйæ, ацы закъон регулир кæны Гуырдзыстоны æмбæстæгты æмæ Гуырдзыстоны статусы уæвæг æмбæстонады æнæуæвæг гоймæгты рдыгæй æфсæддон хæсы æнæфсæддон, альтерна​тивон фæллойадон куысты формæйæ ахицæн кæнынимæ баст барадон æмахастыты.  
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
Сæр I. Иумæйаг уагæвæрдтæ  
    Статья 1. Закъоны нысан
Адæймаджы барты хъахъхъæды æхсæнадæмон декларацийы бындурыл ацы закъон бæрæг кæны æнæфсæддон, альтернативон фæллойадон куысты, куыд цæстæнгасы сæрибарæй равдисыны, намысы, уырнынады, дины сæрибардзинады æмæ æфсæддон хæсы фæллойады æмбаргæ æмæ гуманон компромиссы.  
    Статья 2. Гуырдзыстоны закъондæттынад æнæфсæддон, альтернативон фæллойадон куысты тыххæй  
Гуырдзыстоны закъондæттынад æнæфсæддон, альернативон фæллойадон куысты тыххæй конд цæуы Гуырдзыстоны Конституцийы, ацы закъоны æмæ æндæр нормативон акттæй. 
     Статья 21. Терминты æмбарынкæнынад  
Ацы закъоны спайдагонд терминтæн ис ахæм нысаниуæг:  
а) хатырон аххосаг – гоймаджы кæнæ уый бинонты уæнджы рынчындзинад, гоймаджы бинонты уæнджы кæнæ æввахс хæстæджы амæлæты кæнæ æндæр сæрмагонд объективон уавæр, кæцы гоймаджы уымæн бахæсгонд хæсты сæххæсткæнынæй ссæрибар кæныны бындур дæтты. Хатырон аххосаг сбæлвырдгонд хъуамæ уа æмбæлон документæй, уыцы цауы йеддæмæ, кæд банысангонд аххосаджы документæй сбæлвырд кæнын æнæамалдзинад у. Гоймаджы бинонты уæнгты æмæ æввахс хæстæджыты къорд бæрæггонд цæуы Гуырдзыстоны хицауады уынаффæйæ;       

б) паддзахадон къамисы хатдзæг – æнæфсæддон, альтернативон фæллойадон куыстмæ æрсидты паддзахадон къамисы рдыгæй рахаст хатдзæг, кæцыйы бындурыл дæр æмбæлон министр исы уынаффæ гоймаджы æнæфсæддон, альтернативон фæллойадон куыстмæ æрсидты тыххæй кæнæ уый æрсидтыл нæйы зæгъыны фæдыл æмæ мыхуыры рауадзы æмбæлгæ бардзырды;  
в) паддзахадон къамис – æнæфсæддон, альтернативон фæллойадон куыстмæ æрсидты паддзахадон къамис;   
г) æрсидæн къамис – хъахъхъæнынады Кодексы бындурыл сарæзт æрсидæн къамис. 
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
    Статья 3. Æнæфсæддон, альтернативон фæллойадон куыст  
1. Æнæфсæддон, альтернативон фæллойадон куыст у æхсæнадонæн пайдайаг æмбæстагон куыст, кæцы ивы æфсæддон службæйы æмæ фидаргонд цæуы æфсæддон хæсы æфсæддон службæйы ацыды формæйæ ахицæн кæныныл нæйы зæгъыны бæлвырдкæнынады дины, уырнынады æмæ намысы сæрибардзинады бындурыл.   
2. Æнæфсæддон, альтернативон фæллойадон куысты ахаст æфсæддон службæйы уæвæг зындзинæдтæн хъуамæ æмбæлгæ уа.

3. Æнæфсæддон, альтернативон фæллойадон куыстмæ гоймæгты æрсидын æххæст кæны паддзахадон къамис.   

4. Æнæфсæддон, альтернативон фæллойадон куысты уæвæг гоймаг æмæ уый бинонты уæнгтæ пайда кæнынц æрсидтонты национ æфсæддон службæйы уæвæг æфсæддон кусæджы æмæ уый бинонтæн Гуырдзыстоны закъондæттынадæй сфидаргонд социалон хъахъхъæды гарантиты æнгæс социалон хъахъхъæды гарантитæй. Æнæфсæддон, альтернативон фæллойадон куысты уæвæг гоймаджы æмæ уый бинонты уæнгты социалон хъахъхъæды гарантитæ æмæ уыдон æххæсткæныны фарстатæ бæрæггонд цæуы Гуырдзыстоны хицауады уынаффæйæ.  

  5. Гоймагæн æнæфсæддон, альтернативон фæллойадон куысты ацыды æмгъуыд фæллойад​он стажыл нымад цæуы.   
6. Ацы закъоны нысæнттæн персоналон бæрæггæнæнтæ куыстгонд цæуы «Персоналон бæрæггæнæнты хъахъхъæды тыххæй» Гуырдзыстоны закъоны домæнты хъахъхъæдæй, æнæфсæддон, альтернативон фæллойадон куысты организацийы æмæ æнæфсæддон, альтернативон фæллойадон куыстмæ æрсидты нысанæй, афтæ-ма статистикайы кæнынадæн дæр, закъонон нысаны сæххæст кæнынæн æнæмæнгхъæугæ гуырахстæй.  
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
Гуырдзыстоны 2023 азы 30 ноябры закъон №3816 – веб-фарс, 19.12.2023 аз.
    Статья 4. Æнæфсæддон, альтернативон фæллойадон куыстмæ гоймæгты æрсидын   
Сабырадон периоды æнæфсæддон, альтернативон фæллойадон куыстмæ æрсиддзысты:   
а) гоймаг, кæцы Гуырдзыстоны закъондæттынадмæ гæсгæ хъуамæ ахицæн кæна йе фсæддон хæс, фæлæ дины, уырнынады æмæ намысы сæрибардзинады мотивæй нæйы зæгъы æфсæддон куысты ацыдыл;   
б) динон гоймаг.  
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
       Статья 5. Специализацион сферæтæ æнæфсæддон, альтернативон фæллойадон куысты ацыдæн æмæ уый ацæуæны бынæттæ   
1. Гоймаг æнæфсæддон, альтернативон фæллойадон куысты ацæуы ахæм специализацион сферæты:   
а) сæрмагонд ситуацийы фæстиуджыты ликвидациимæ баст сферæйы;  
б) арæзтадон, цалцæггæнæн æмæ хъæуы хæдзарады продукцийы амалиуæгимæ баст сферæты; 

в) программирады, бастдзинады, информацион технологиты (IT) æмæ навигацийы æрдæм​адтæй, афтæ-ма æндæр техникон фадыгты æххуысгæнæг сферæты дæр;   
г) æнæниздзинады хъахъхъæды æрдæмадæй, медицинон персоналы æххуысгæнæг сферæты;  
д) гуманитарон æмæ социалон типы æххуысгæнæг сферæты.  
2. Паддзахадон къамисы рдыгæй ацæргæты, цыбыр фадæтты уæвæг гоймæгты, æнæхицауæй баззайгæ гоймæгты æмæ Гуырдзыстоны закъондæттынадæй æркастгонд æндæр социалон хъахъхъæд гоймæгты зилыны-хицауиуæджы гоймаджы хайадисын нымад цæуы уый рдыгæй æнæфсæддон, альтернативон фæллойадон куысты ацыдыл.   
3. Гуырдзыстоны хицауад ацы статьяйы фыццаг пункты бацамынд специализацион сферæтæм гæсгæ уынаффæйæ бæрæг кæны уыцы субъектты æмæ кусгæ бынæтты номхыгъды, цыран гоймаг хъуамæ ацæуа æнæфсæддон, альтернативон фæллойадон куыст.  
4. Гуырдзыстоны хицауады кæнæ/та Гуырдзыстоны премьер-министры уынаффæйæ гæнæн ис гоймаг, кæцы цæуы æнæфсæддон, альтернативон фæллойадон куысты, сæххæст кæна стихион æнамонддзинады фæстиуджыты ликвидаци кæнæ баххуыс кæна сезонон кусгæ тыллæджы æфснайыны рæстæджы  кæнæ  уый кусын райдайа æндæр æнæфсæддон ахасты куыстуаты.  
5. Гоймаджы рдыгæй сæххæсткæнинаг куысты хуызы æмæ куысты бынаты, цыран уый хъуамæ ацæуа æнæфсæддон, альтернативон фæллойадон куыст, æмбæлон субъекты рдыгæй бавдыст аккаг домæнтæм гæсгæйæ сбæлвырд кæны паддзахадон къамис. 
6. Паддзахадон къамисы сконд æмæ барлæвæрд бæрæггонд цæуы ацы закъонæй æмæ Гуырдзыстоны хицауады уынаффæйæ.   
Гуырдзыстоны 2000 азы 5 декабры закъон №644 – ссм I, №49, 18.12.2000 аз., ст.139
Гуырдзыстоны 2013 азы 27 сентябры закъон №1384 – веб-фарс, 09.10.2013 аз.
Гуырдзыстоны 2018 азы 27 июны закъон №2626 – веб-фарс, 06.07.2018 аз.
Гуырдзыстоны 2018 азы 31 октябры закъон №3584 – веб-фарс, 21.11.2018 аз.
Гуырдзыстоны 2018 азы 22 декабры закъон №4072 – веб-фарс, 28.12.2018 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
    Статья 6. Æнæфсæддон, альтернативон фæллойадон куысты ацыды æмгъуыд æмæ барлæвæрд министрад   
1. Æнæфсæддон, альтернативон фæллойадон куысты ацыды æмгъуыд у 18 мæй.  

[1. Æнæфсæддон, альтернативон фæллойадон куысты ацыды æмгъуыд 11 мæй у.   (Архайын райдайæд 2025 азы 1-аг январæй)]
2. Æнæфсæддон, альтернативон фæллойадон куысты æмгъуыды райдианыл нымад цæуы æмбæлон министры бардзырды бацамынд бон (датæ).
3. Гоймæгты æнæфсæддон, альтернативон фæллойадон куыстмæ æрсидынимæ баст фарстаты координаци кæны Гуырдзыстоны хицауады уынаффæйæ бæрæггонд барлæвæрд министрад, фæлæ банысангонд министрады къухдариуæггæнæг у ацы закъонæй бæрæггонд æмбæлон министр. 

Гуырдзыстоны 2000 азы 5 декабры закъон №644 – ссм I, №49, 18.12.2000 аз., ст.139
Гуырдзыстоны 2002 азы 18 майы закъон №1468 – ссм I, №15, 03.06.2002 аз., ст.65
Гуырдзыстоны 2011 азы 24 июны закъон №4962 - веб-фарс, 06.07.2011аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
Сæр II. Æфсæддон куыстуаты æнæфсæддон, альтернативон фæллойадон куыстæй фæивыны фæд-фæдылдзинад   
      Статья 7. Курдиат æрсидтонты национ æфсæддон куыстуаты æнæфсæддон, альтернативон фæллойадон куыстæй фæивыны тыххæй   
Гоймаг, кæцы хъуамæ ацæуа æрсидтонты национ æфсæддон службæ æмæ кæцыйæн æмбæлон хæсы æнæфсæддон, альтернативон фæллойадон куысты формæйæ ахицæн кæнынæн ис ацы закъонæй æркастгонд  бæлвырдгонд аххосаг, хæсджын у æрсидтонты национ æфсæддон службæмæ æрсидыны тыххæй документы райсынæй 10 боны æмгъуыдмæ фехъусын кæна æрсидæн къамисæн курдиатæй æрсидтонты национ æфсæддон службæйы æнæфсæддон, альтернативон фæллойадон куыстæй фæивыны тыххæй.   
Гуырдзыстоны 2011 азы 24 июны закъон №4962 – веб-фарс, 06.07.2011 аз.
Гуырдзыстоны 2014 азы 29 июлы закъон №2557 – веб-фарс, 08.08.2014 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
    Статья 8. Æрсидæн къамисы рдыгæй курдиатты равзарын  
1. (Ист у - 21.09.2023, №3502).

2. Курдиатбавдисæгæн бар ис, хайад райса æрсидæн къамисы рабадтыл æмæ сбæлвырд кæна йæ цæстæнгас.  
3. Æрсидæн къамис хæсджын у 20 боны æмгъуыдмæ равзара гоймаджы курдиат æмæ йæ регистрацион карточкаимæ иумæ, фæстаг хатдзæджы рахæссынæн паддзахадон къамисæн арвита.  

4. Паддзахадон къамис хатдзæг рахæссы гоймаджы курдиаты æмæ регистрацион карточкайы райсынæй 3 мæйы æмгъуыдмæ.   
5. Паддзахадон къамисы хатдзæгы бындурыл æмбæлон министр исы уынаффæйы гоймаджы æнæфсæддон, альтернативон фæллойадон куыстмæ æрсидты тыххæй æмæ уый æрсидыныл нæй зæгъыны фæдæл æмæ рахæссы æмбæлон бардзырды.   
6. Кæд паддзахадон къамис курдиатбавдисæджы домæнмæ гæсгæйæ позитивон хатдзæг рахæсдзæн, фæлæ æмбæлон министр та паддзахадон къамисы хатдзæджы бындурыл позитивон уынаффæйы райсдзæн æмæ æмбæлон бардзырды адæтдзæн, уæд курдиатбавдисæг ист æрцæудзæн æнæфсæддон, альтернативон фæллойадон куыстмæ.

Гуырдзыстоны 2000 азы 5 декабры закъон №644 – ссм I, №49, 18.12.2000 аз., ст.139
Гуырдзыстоны 2011 азы 24 июны закъон №4962 – веб-фарс, 06.07.2011 аз.
Гуырдзыстоны 2014 азы 29 июлы закъон №2557 – веб-фарс, 08.08.2014 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
     Статья 9. Æрсидæн къамис  
Æрсидæн къамис фидар кæны гоймаджы регистрацион карточкайы.  
Гуырдзыстоны 2011 азы 24 июны закъон №4962 - веб-фарс, 06.07.2011 аз.
Гуырдзыстоны 2014 азы 29 июлы закъон №2557 - веб-фарс, 08.08.2014 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
     Статья 10. Паддзахадон къамис   
1. Паддзахадон къамис:   
а) гоймаджы æнæфсæддон, альтернативон фæллойадон куыстмæ æрсидты тыххæй рахæсдзæн хатдзæг;  

б) сифтонг кæндзæн æнæфсæддон, альтернативон фæллойадон куысты ацыдæн гоймæгты Гуырдзыстоны хицауады уынаффæйæ бæрæггонд куысты бынæттыл адихтæ кæныны;  

в) равзардзæн гоймаджы курдиаты æмæ хъасты;  
г) исы уынаффæ гоймаджы рдыгæй æнæфсæддон, альтернативон фæллойадон куысты ацыды бынаты ивындзинады фарстайыл;  
д) уыцы гоймаджы курдиаты бындурыл, кæцы цæуы æнæфсæддон, альтернативон фæллойад​он куысты, исы ацы куысты æмгъуыдæй раздæр æрурæды фæдыл уынаффæйы, кæцы оформитгонд цæуы æмбæлон министры бардзырдæй.   
2. Паддзахадон къамисæн бар ис, ацы закъонæй бæрæггонд специализацион сферæты æмæ Гуырдзыстоны хицауады уынаффæйæ бæрæггонд куысты бынæттыл уæвæг æмбæлон субъекттæн банхъара æнæфсæддон, альтернативон фæллойадон куысты ацыдæн равзаргæ гоймæгты кандидатуратæ.   
3. Æмбæлон субъекттæ паддзахадон къамисæн æрвылаз бадæттынц æмбæлгæ зонæнты æнæфсæддон, альтернативон фæллойадон куысты ацыдæн сæрибар куысты бынæтты нымæцы тыххæй.  
Гуырдзыстоны 2011 азы 24 июны закъон №4962 – веб-фарс, 06.07.2011 аз.
Гуырдзыстоны 2014 азы 29 июлы закъон №2557 – веб-фарс, 08.08.2014 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
    Статья 101. Æнæфсæддон, альтернативон фæллойадон куыстмæ гоймæгты æрсидты организицион ифтонгад  
1. Паддзахадон къамисы куыстæн æмæ уый рдыгæй райсгæ уынаффæты сæххæст кæнын организационæй ифтонг кæны барлæвæрд куыстуат.  
2. Барлæвæрд куыстуат хæсджын у сæххæст кæна æнæфсæддон, альтернативон фæллойадон куысты эффектонады мониторинг.  
Гуырдзыстоны 2002 азы 18 майы закъон №1468 – ссм I, №15, 03.06.2002 аз., ст.65
Гуырдзыстоны 2006 азы 29 декабры закъон №4304 - ссм I, №51, 31.12.2006 аз., ст.412
Гуырдзыстоны 2011 азы 24 июны закъон №4962 - веб-фарс, 06.07.2011 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
     Статья 11. Дайуаг фарстайы аскъуыддзаг кæнын  
1. Гоймагæн бар ис, уый æнæфсæддон, альтернативон фæллойадон куыстмæ æрсидыныл нæйы зæгъыны фæдыл уынаффæ (бардзырд), афтæ-ма уый тыххæй дæр ацы закъоны бындурыл райст æндæр уынаффæ уымæн официалонæй базонынæй 15 къæлиндарон боны æмгъуыдмæ бахъаст кæна тæрхондонмæ. Банысангонд уынаффæйы бахъаст кæнын нæ уромы уый архайды. Бахъастгонд уынаффæйы архайд урæд цæуы Гуырдзыстоны административон процессуалон Кодексы 29-æм статьяйы 3-аг хайæ сфидаргонд фæткæй.   
2. Ацы статьяйы фыццаг пункты нысæнттæн уынаффæйы расидгæ гоймагæн официалонæй зонгæ кæнын æххæст цæуы иуæй-иу ахæм формæйæ, ацы пунктæй сфидаргонд кæрæдзи фæдыл​æй:   
а) уынаффæйы (се ‘хсæн, ныхасон уынаффæйы) расидгæ гоймагæн базонын/фехъусын кæнын уынаффæйы райсæг органы рдыгæй;  
б) уынаффæйы расидгæ гоймагæн раттын уый регистрацийы, фактивон бынаты кæнæ куысты бынаты адрисыл, кæцы бæлвырд цæуы ацы гоймаджы рдыгæй къухфыст документæй, фæлæ кæд уый документы къухфыстыл нæйы зæгъы – уæд уынаффæйы раттыны барлæвæрды уæвæг гоймаджы рдыгæй къухфыст документæй;   
в)  уынаффæйы расидгæ гоймагæн раттын коммуникацийы техникон кæнæ æндæр фæрæзæй, кæцы бæлвырд цæуы уынаффæйы райсæг органы рдыгæй сарæзт актæй;  
г) уынаффæйы æргомæй рапарахат кæнын ацы статьяйы 3-аг пунктæй сфидаргонд фæткæй.  
3. Ацы статьяйы фыццаг пунктæй æркастгонд уынаффæ æргомæй парахат цæуы административон органы веб-фарсыл, расидгæ гоймагæн ацы статьяйы 2-аг пункты «в» дæлпунктæй сфидаргонд фæткæй æнæраттынæй иуылæрæгмæ 2 кусгæ боны. Ацы цауы уынаффæ расидгæ гоймагæн официалонæй базоныныл нымад цæуы уый æргомæй рапарахат кæнынæй 7-æм къæлинадрон боны.   
4. Ацы статьяйы 2-аг пункты «а» дæлпунктæй æркастгонд ныхасон уынаффæ фыстæй мыхуыргонд æрцæудзæн йæ райсты боны.    
Гуырдзыстоны 2000 азы 5 декабры закъон №644 – ссм I, №49, 18.12.2000 аз., ст.139
Гуырдзыстоны 2011 азы 24 июны закъон №4962 – веб-фарс, 06.07.2011 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз. 
Гуырдзыстоны 2023 азы 30 ноябры закъон №3816 – веб-фарс, 19.12.2023 аз.
Сæр III. Æнæфсæддон, альтернативон фæллойадон куысты ацыд  
     Статья 12. Гоймаджы æнæфсæддон, альтернативон фæллойадон куыстмæ æрсидын   
1. Паддзахадон къамис гоймагæн адæтдзæн æрсидты тыххæй документы, кæцыйы банысангонд ис æнæфсæддон, альтернативон фæллойадон куысты ацыды бынат æмæ куыстмæ фæзынды бон (датæ).  
2. Гоймаг, кæцы цæуы æнæфсæддон, альтернативон фæллойадон куысты, профессионалон цæттæ кæнынæн æй гæнæн ис арвитой, æмбæлон ахуыргæнæндонмæ. Гуырдзыстоны мидхъуыддæгты министрады уагдæттæг сферæмæ хаугæ паддзахадон дæлбæрнадон уагдон – сæрмагонд ситуациты уагдæттæг куыстуат хæсджын у паддзахады хардзыл сифтонг кæна уыцы гоймаджы специалон цæттæкæнынад, кæцы æнæфсæддон, альтернативон фæллойадон куысты сæрмагонд ситуациты уагдæттыны куыстуаты дæлхайадты ацæудзæн. Ахуыры рæстæг гоймагæн æнæфсæддон, альтернативон фæллойадон куысты ацыды æмгъуыды нымад цæуы. 

3. Ацы закъонæй бæрæггонд специализацион сферæты æмæ Гуырдзыстоны хицауады уынаффæйæ бæрæггонд куысты бынæттыл уæвæг æмбæлон субъекттæн, кæцытæ паддзахадон къамисæн æмбæлон домæнтæ арвыстой, нæй сын бар, куыстмæ райсыныл нæйы зæгъой уыцы гоймæгтæн, кæцытæ фæзындысты паддзахадон къамисы рдыгæй алæвæрд æрсидты тыххæй документы кæнæ æмбæлон министры бардзырды бындурыл.    
4. Гоймаджы æнæфсæддон, альтернативон фæллойадон куыстмæ æрсидты тыххæй æмбæлон министры бардзырды бындурыл барлæвæрд куыстуат аккаг, бацымыдисгæнæг субъектимæ аразы æнæфсæддон, альтернативон фæллойадон куысты уæвæг гоймаджы куыстлæвæрды фæдыл бадзырды.   
Гуырдзыстоны 2002 азы 18 майы закъон №1468 – ссм I, №15, 03.06.2002 аз., ст.65
Гуырдзыстоны 2006 азы 29 декабры закъон №4304 – ссм I, №51, 31.12.2006 аз., ст.412
Гуырдзыстоны 2018 азы 27 июны закъон №2626 – веб-фарс, 06.07.2018 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
Статья 13. Æнæфсæддон, альтернативон фæллойадон куысты ацыды фæтк  
1. Æнæфсæддон, альтернативон фæллойадон куысты ацыды фæтк бæрæггонд цæуы ацы закъонæй æмæ Гуырдзыстоны хицауады рдыгæй сфидаргонд уагæвæрдæй.   
2. Сæрмагонд ситуацийы уагдæттыны куыстуаты дæлхæйтты æнæфсæддон, альтернативон фæллойадон куысты ацыды æмæ специалон цæттæ кæнынимæ баст уæлæмхас фæтктæ бæрæггонд цæуы Гуырдзыстоны мидхъуыддæгты министры барадон актæй.  
Гуырдзыстоны 2013 азы 27 сентябры закъон №1384 – веб-фарс, 09.10.2013 аз.
Гуырдзыстоны 2018 азы 27 июны закъон №2626 – веб-фарс, 06.07.2018 аз.
Гуырдзыстоны 2018 азы 22 декабры закъон №4072 – веб-фарс, 28.12.2018 аз.
     Статья 14. Уыцы гоймаджы бартæ æмæ хæстæ, кæцы цæуы æнæфсæддон, альтернативон фæллойадон куысты  
1. Гоймагæн, кæцы цæуы æнæфсæддон, альтернативон фæллойадон куысты, ис Гуырдзыстоны Конституцийæ æмæ Гуырдзыстоны органон закъонæй «Гуырдзыстоны куысты Кодекс» æркастгонд бартæ æмæ хæстæ.  
2. Гоймаг æнæфсæддон, альтернативон фæллойадон куысты, куыд фæтк, цæуы йæхи цæрæнуаты бынатмæ гæсгæ.  

3. Гоймагæн, кæцы цæуы æнæфсæддон, альтернативон фæллойадон куысты, куыстуатмæ райсыны бонæй куыстæй ссæрибары бонмæ лæвæрд цæуы куысты мызд (мызд) Гуырдзыстоны хицауады уынаффæйæ бæрæггонд бæрцæй, бакусгæ бонты пропорционæй. 

4. Гоймагæн, кæцы цæуы æнæфсæддон, альтернативон фæллойадон куысты, нæй йын бар, ахса къухдариуæгады кæнæ материалон бæрнон бынат, æмбæлон субъектæй æрдома ноджы фылдæр куысты мызд (мызд), хайад райса куыстурæды.
5. Æмбæлон субъектæн паддзахадон къамисимæ æнæразыдзинадæй нæй бар, æнæфсæддон, альтернативон фæллойадон куысты кусæг куыстæй ссæрибар кæна кæнæ йæ æндæр куыстмæ ракæна. 

6. Гоймаг æнæфсæддон, альтернативон фæллойадон куысты ацæугæйæ сæрмагонд ситуацийыл реагирады æмæ сæрмагонд ситуацийы ликвидацийы мадзæлтты хайадисыны рæстæджы æрмæст æххуысгæнæг функциты æмæ хæсты æххæст кæны. 

Гуырдзыстоны 2018 азы 27 июны закъон №2626 – веб-фарс, 06.07.2018 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
     Статья 15. Разынгардгæнæн æмæ дисциплинарон бæрндзинад æнæфсæддон, альтернативон фæллойадон куысты  
1. Æнæфсæддон, альтернативон фæллойадон куысты разæнгардгæнæн æмæ дисциплинарон бæрндзинады хуызтæ бæрæггонд цæуы ацы закъонæй, фæлæ разæнгардгæнæн æмæ дисциплина​рон кондады æххæсткæныны фæтктæ та – Гуырдзыстоны хицауады уынаффæйæ.  
2. Æнæфсæддон, альтернативон фæллойадон куысты разæнгардгæнæны хуызтæ сты:  
а) бузныгады расидын;  
б) аргъджын лæварæй схорзæхджын кæнын;  
в) фæллойады мидфæткæй æркастгонд разæнгарды æндæр мадзæлтты сæххæст кæнын.  
3. Дисциплинарон бæрндзинады хуызтæ сты:  
а) рагфæдзæхст бакæнын кæнæ/та рауагъд бонтæм гæсгæйæ æнæфсæддон, альтернативон фæллойадон куысты ацыды æмгъуыды адаргъ кæнын;  
б) куысты мызды (мызды) 50 проценты онг рацух кæнын кæнæ/та рауагъд бонтæм гæсгæ æнæфсæддон, альтернативон фæллойадон куысты ацыды æмгъуыды адаргъ кæнын.   
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
     Статья 16. Бæрндзинады тыххæй иумæйаг уагæвæрдтæ  
1. Гоймагæн æнæфсæддон, альтернативон фæллойадон куысты ацыды периоды сарæзт барадхалыны ахасты æмæ карздзинадмæ гæсгæ бахæс цæуы дисциплинарон, æмбæстагон кæнæ тугтæрхонон (уголовон) бæрндзинад.  
2. Гоймагæн æнæхатырон аххосаджы æдде рауагъд бонтæ æнæфсæддон, альтернативон фæллойадон куысты ацыды æмгъуыды нымад нæ уыдзæн.  
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
     Статья 17. Æнæфсæддон, альтернативон фæллойадон куысты фæуын кæнæ æмгъуыдæй раздæр æруромын   
1. Гоймаг, кæцы фæцис æнæфсæддон, альтернативон фæллойадон куыст (кæронмæ сæххæст кодта уый ацыды æмгъуыд), ист цæуы æнæфсæддон, альтернативон фæллойадон куысты резервмæ.  
2. Гоймаг, кæцы ацыд æнæфсæддон, альтернативон фæллойадон куыст, хæсджын у сфидаргонд æмгъуыды ацыдæй 5 бонмæ фæзына Гуырдзыстоны оккупацигонд территоритæй лигъдæтты, куысты, æнæниздзинады æмæ социалон хъахъхъæды министрады æмбæлон куыст​уатмæ регистрацийы тыххæй.    
3. Гоймаг, кæцы цæуы æнæфсæддон, альтернативон фæллойадон куысты, гæнæн ис æмгъуыдæй раздæр æрцæуа æрвыст куыстæй уыцы аххосагæй, кæцыйæ дæр, Гуырдзыстоны закъондæттынадмæ гæсгæ, æмгъуыдæй раздæр æрвыст цæуы гоймаг æрсидтонты национ æфсæддон службæйæ, кæнæ уый гæнæн ис сæрмагонд курдиаты бындурыл æнæфсæддон, альтернативон фæллойадон куыстмæ акæной. Гоймагæн æнæфсæддон, альтернативон фæллойадон куыстæй æрсидтонты национ æфсæддон службæмæ ракæнгæйæ æнæфсæддон, альтернативон фæллойадон куысты ацыд æмгъуыд æфсæддон службæйы æмгъуыдмæ нымад нæ уыдзæн.      
Гуырдзыстоны 2011 азы 24 июны закъон №4962 – веб-фарс, 06.07.2011 аз.
Гуырдзыстоны 2014 азы 29 июлы закъон №2557 – веб-фарс, 08.08.2014 аз.
Гуырдзыстоны 2017 азы 26 июлы закъон №1255 – веб-фарс, 29.07.2017 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
     Статья 18. Æнæфсæддон, альтернативон фæллойадон куысты резерв  
1. Гоймаг, кæцы ацыд æнæфсæддон, альтернативон фæллойадон куыст, уый резерамæ хаст цæуы 60 азы кармæ.   
2. Гоймаг, кæцы хаст æрцыд æнæфсæддон, альтернативон фæллойадон куысты резервмæ, гæнæн ис æрсидой уымæ æнæхæстон тохгæнæн нысæнттæн – сæрмагонд ситуацитыл реагирадæн, афтæ-ма мобилизацийы рæстæджы дæр.  
3. Æнæфсæддон, альтернативон фæллойадон куысты резервмæ хаст гоймаджы регистрацийы, æрсидыны, фæсидыны ифтонг кæны Гуырдзыстоны оккупацигонд территоритæй лигъдæтты, куысты, æнæниздзинады æмæ социалон хъахъхъæды министрад. Æнæфсæддон, альтернативон фæллойадон куысты резервмæ куысты ацыды фæтк æмæ уавæртæ фидаргонд цæуы Гуырдзыстоны хицауады уынаффæйæ бæрæггонд фæткмæ гæсгæйæ. Æнæфсæддон, альтерна​тивон фæллойадон куысты резервмæ бахæсгæ гоймаг хæстон цæттæдзинады ацыдæн нæ дæлбариуæг кæны. 
    4. Ацы закъоны нысæнттæн персоналон бæрæггæнæнтæ бакуыст цæуы «Персоналон бæрæггæнæнты хъахъхъæды тыххæй» Гуырдзыстоны закъоны домæнты хъахъхъæдæй, æнæфсæддон, альтернативон фæллойадон куысты резервы регистрацийы нысанæй, афтæ-ма статистикайы кæнынадæн, дæр, закъонон нысаны райсынæн æнæмæнгхъæугæ гуырахстæй.  

Гуырдзыстоны 2018 азы 7 мартъийы закъон №2039 – веб-фарс, 26.03.2018 аз.
Гуырдзыстоны 2018 азы 31 октябры закъон №3584 – веб-фарс, 21.11.2018 аз.
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
Гуырдзыстоны 2023 азы 30 ноябры закъон №3816 – веб-фарс, 19.12.2023 аз.
Сæр III1. Ивгæ уагæвæрдтæ  
Гуырдзыстоны 2006 азы 29 декабры закъон №4304 – ссм I, №51, 31.12.2006 аз., ст.412
    Статья 181. Паддзахадон дæлбæрнадон уагдоны æнæфсæддон, альтернативон фæллойадон куысты департаменты ликвидацийы тыххæй æххæсткæнинаг мадзæлттæ  
1. Паддзахадон дæлбæрнадон уагдон - æнæфсæддон, альтернативон фæллойадон куысты департамент ликвидацигонд æрцæуæд.   
2. Гуырдзыстоны куысты, æнæниздзинады æмæ социалон хъахъхъæды министрад сифтонг кæнæд паддзахадон дæлбæрнадон уагдоны - æнæфсæддон, альтернативон фæллойадон куысты департаменты ликвидацион къамисы сарæзт æмæ сæххæст кæнæд ликвидацийæн хъæугæ мадзæлттæ.   
3. Гуырдзыстоны куысты, æнæниздзинады æмæ социалон хъахъхъæды министрад сбæлвырд кæнæд ликвидацигонд паддзахадон дæлбæрнадон уагдоны - æнæфсæддон, альтернативон фæллойадон куысты департаменты баривæг.  
Гуырдзыстоны 2006 азы 29 декабры закъон №4304 – ссм I, №51, 31.12.2006 аз., ст.412
    Статья 182. Индивидуалон административон-барадон актты юридикон тыхы бахъахъхъæнын  
Гуырдзыстоны хицауады рдыгæй æнæфсæддон, альтернативон фæллойадон куыстмæ æрсидыны тыххæй барлæвæрд министрады бæлвырд кæнын нæ сайы æнæфсæддон, альтернативон фæллойадон куыстмæ æрсидты тыххæй Гуырдзыстоны куысты, æнæниздзинады æмæ социалон хъахъхъæды министры рдыгæй рауагъд индивидуалон административон-барадон актты архайды автоматиконæй урæды.   
Гуырдзыстоны 2011 азы 24 июны закъон №4962 - веб-фарс, 06.07.2011 аз.
   Статья 183. Сæрмагонд ситуациты уагдæттыны куыстуаты æнæфсæддон, альтернативон фæллойадон куысты ацыды организацийы тыххæй æххæсткæнинаг мадзæлттæ 
1. Гуырдзыстоны хицауад æмæ Гуырдзыстоны мидхъуыддæгты министрад сифтонг кæнæд æмбæлон барадон актты райсын/рауадзын иуылæрæгмæ 2019 азы 1-аг мартъмæ.  
2. Сæрмагонд ситуацийы уагдæттыны куыстуат сифтонг кæнæд сæрмагонд ситуациты уагдæттыны куыстуаты æнæфсæддон, альтернативон фæллойадон куысты ацыдæн æмбæлон уавæрты скæнын иуылæрæгмæ 2019 азы 1-аг мартъмæ.  
Гуырдзыстоны 2018 азы 27 июны закъон №2626 – веб-фарс, 06.07.2018 аз
Гуырдзыстоны 2018 азы 22 декабры закъон №4071 – веб-фарс, 28.12.2018 аз.
     Статья 184. Æнæфсæддон, альтернативон фæллойадон куыстимæ баст организацион фарстатæ ивгæ периоды  
1. 2024 азы 1-аг январмæ ацы закъонæй бæрæггонд æрсидæн къамисы бартæ æххæст кæны æмæ уый хæсты æххæст кæны Гуырдзыстоны закъондæттынадæй сфидаргонд фæткæй сарæзт муниципалитеты æрсидæн къамис, фæлæ горæт Тбилисы муниципалитеты та – горæт Тбилисы муниципалитеты районы æрсидæн къамис.   
2. Гоймаг, кæцы хъуамæ ацæуа æрсидтонты национ æфсæддон службæ æмæ кæцыйæн æмбæлон хæсы æнæфсæддон, альтернативон фæллойадон куысты формæйæ ахицæнкæнинаг ис ацы закъонæй æркастгонд бæлвырдгонд аххосаг, хæсджын у 2024 азы 1-аг январмæ æрсидтонты национ æфсæддон службæмæ æрсидты тыххæй документы райсынæй 10 боны æмгъуыдмæ æмбæлон курдиатæй фехъусын кæна Гуырдзыстоны закъондæттынадæй сфидаргонд фæткæй сарæзт муниципалитеты æрсидæн къамисæн, фæлæ горæт Тбилисы муниципалитеты та – горæт Тбилисы муниципалитеты районы æрсидæн къамисæн.   

3. Гоймаг, кæцы 2024 азы 1-аг январмæ ссæрибар æнæфсæддон, альтернативон фæллойадон куыстæй, хæсджын у сфидаргонд æмгъуыды аивгъуыдæй 5 бонмæ фæзына æмбæлон муниципа​литеты мериамæ, фæлæ горæт Тбилисы муниципалитетмæ та – горæт Тбилисы муниципалитеты районы гамгеобайы æмбæлон структурон иуæгмæ регистраци скæнынæн.  
4. 2025 азы 1-аг январмæ æнæфсæддон, альтернативон фæллойадон куысты ацыды æмгъуыд 12 мæй у.   
5. Гоймаг, кæцыйæн ацы статьяйы архайыны моментæн æнæфсæддон, альтернативон фæллойадон куыст ацыд ис 12 мæйы æмгъуыдæй, æрвыст æрцæудзæн æнæфсæддон, альтернати​вон фæллойадон куыстæй æмæ регистриргонд æрцæудзæн æнæфсæддон, альтернати​вон фæллойадон куысты резервмæ.   
Гуырдзыстоны 2023 азы 21 сентябры закъон №3502 – веб-фарс, 12.10.2023 аз.
Сæр IV. Хатдзæгон уагæвæрдтæ  
    Статья 19. Закъоны архайынад  
Ацы закъон архайын райдайæд 1998 азы 1-аг январæй.  
    Статья 20. Нормативон акттæ, кæцытæ сæ тых сафынц ацы закъоны архайынады фæстæ  

Ацы закъоны архайынадæй уайтагъд тыхсæфтыл нымад æрцæуæд:   
а) «Æнæфсæддон, альтернативон фæллойадон куысты тыххæй» Гуырдзыстоны Республикæ​йы закъоны архайынæн райсыны фæдыл»  Гуырдзыстоны Республикæйы Сæйраг Советы 1991 азы 14-æм июны уынаффæ (Гуырдзыстоны Республикæйы Сæйраг Советы бæрнадтæ, 1991 аз., №6, ст. 435);

б) «Æнæфсæддон, альтернативон фæллойадон куысты тыххæй» Гуырдзыстоны Республикæ​йы 1991 азы 14-æм июны закъон (Гуырдзыстоны Республикæйы Сæйраг Советы бæрнадтæ, 1991 аз., №6, ст. 436);
в) «Æмбæстаджы рдыгæй æнæфсæддон, альтернативон фæллойадон куысты ацыды рæстæг​мæ уагæвæрды архайынæн райсыны фæдыл» Гуырдзыстоны Республикæйы Сæйраг Советы 1991 азы 14-æм июны уынаффæ (Гуырдзыстоны Республикæйы Сæйраг Советы бæрнадтæ, 1991 аз., №6, ст. 437);

г) «Æмбæстаджы рдыгæй æнæфсæддон, альтернативон фæллойадон куысты ацыды рæстæг​мæ уагæвæрд» (Гуырдзыстоны Республикæйы Сæйраг Советы бæрнадтæ, 1991 аз., №6, ст. 438).

    Статья 21. Райсинаг нормативон актты номхыгъд  
1. Æркурой Гуырдзыстоны президенты, 1998 азы 1-аг январмæ сфидар кæна:   
а) æмбæстæгты æнæфсæддон, альтернативон фæллойадон куыстмæ æрсидты паддзахадон къамисы уагæвæрд æмæ сконд;   
б) æнæфсæддон, альтернативон фæллойадон куысты ацыды уагæвæрд.  
2. Гуырдзыстоны хицауад сифтонг кæна ацы закъонæй æркастгонд барлæвæрд министрады сбæрæг кæнын.  
3. Барлæвæрд министрад ифтонг кæны æмбæлон закъоныдæлбар актты рауагъды ацы закъонимæ æмбæлонады ифтонгадæн. Банысангонд актты рауагъдмæ архайгæ закъоныдæлбар нормативон акттæн хъахъхъæд цæуæд юридикон тых.    
Гуырдзыстоны 2000 азы 5 декабры закъон №644 – ссм I, №49, 18.12.2000 аз., ст.139
Гуырдзыстоны 2011 азы 24 июны закъон №4962 – веб-фарс, 06.07.2011 аз.

